Nafarroako Parlamentuak, 2017ko maiatzaren 11n egindako Osoko Bilkuran, honako erabaki hau onetsi zuen: “Horren bidez, Nafarroako Gobernua premiatzen da, hizkuntza anitzeko ikuspegi baten esparruan, ama hizkuntzan emandako hezkuntza herritarren artean susta dezan eta herritarrei ezagutzera eman diezaien, Unescoren gomendioei jarraituz, eta Ama Hizkuntzaren Nazioarteko Egunari atxiki dakion”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agintzen dut. Hona testua:

“1. Nafarroako Parlamentuak bat egiten du Ama Hizkuntzaren Nazioarteko Eguna ospatzearekin.

Nafarroako Parlamentuak Nafarroako Gobernua premiatzen du, hizkuntza anitzeko ikuspegi baten esparruan, herritarren artean susta dezan ama hizkuntzan emandako hezkuntza eta herritarrei ezagutzera eman diezaien, Unescoren gomendioei jarraituz, betiere hizkuntza gutxituen testuinguru bereziari egokituz eta kontuan hartuz, Unescoren beraren ikuspegiarekin bat”.

